“Кыргыз Республикасынын Ысык-Көл облусундагы Жети-Өгүз районунун Борду дарыясынын бассейнинде, Ак-Шыйрак тоо кыркасынын түндүк-батыш капталында жайгашкан № 354                            аты жок мөңгүгө “Шейх Заед бин Султан Аль Нахайян” географиялык аталышын ыйгаруу жөнүндө”                                                                         Кыргыз Республикасынын Мыйзамынын долбооруна                                                                    НЕГИЗДЕМЕ-МААЛЫМКАТ

“Кыргыз Республикасынын Ысык-Көл облусундагы Жети-Өгүз районунун Борду дарыясынын бассейнинде, Ак-Шыйрак тоо кыркасынын түндүк-батыш капталында жайгашкан № 354 аты жок мөңгүгө “Шейх Заед бин Султан Аль Нахайян” географиялык аталышын ыйгаруу жөнүндө” Кыргыз Республикасынын Мыйзамынын долбоору Кыргыз Республикасынын Президентинин 2022-жылдын               28-октябрындагы № 354 “Кыргыз Республикасынын Ысык-Көл облусундагы Борду дарыясынын бассейнинде, Ак-Шыйрак тоо кыркасынын түндүк-батыш капталында жайгашкан № 354 аты жок мөңгүгө “Шейх Заед бин Султан Аль Нахайян” географиялык аталышын ыйгаруу жөнүндө” Жарлыгынын 2-пунктун ишке ашыруу, ошондой эле Бириккен Араб Эмираттары (мындан ары – БАЭ) жана Кыргыз Республикасынын мамлекеттик кызыкчылыктарын эске алуу менен эки тараптуу кызматташтыкты андан ары бекемдөө жана өнүктүрүү максатында иштелип чыкты.
Шейх Заед бин Султан Аль Нахайян (мындан ары - Шейх Заед) жыйырманчы кылымдын көрүнүктүү тарыхый инсаны, БАЭнин негиздөөчүсү жана биринчи президенти, ал жети эмиратты бир бүтүнгө бириктирүүдө жана БАЭнин болуп көрбөгөндөй өнүккөн мамлекетин түзүүдө маанилүү роль ойногон.
Ал 33 жылдык башкаруусунда Абу-Дабини чакан шаардан бай мегаполиске айландырып, дүйнөдөгү саналуу “жарандар үчүн мамлекеттердин” бирин уюштура алган.
Шейх Заиддин жетекчилиги астында араб көчмөндөрү уруулук жашоодон дүйнөдөгү эң өнүккөн мамлекеттердин бирине жол салышкан.
Шейх Заед бекем кулк-мүнөзү жана принциптери бар, ислам этикасынын негиздерин терең түшүнгөн, мусулман дүйнөсүндө үлгү жана легендага айланган дүйнөдөгү эң даанышман жетекчилердин бири катары тарыхта калды.
БАЭ 1991-жылдын 16-декабрында Кыргыз Республикасынын эгемендүүлүгүн тааныган. Кыргыз Республикасы менен БАЭ ортосундагы дипломатиялык мамилелер 1996-жылдын 1-августунда түзүлгөн.
Кыргыз Республикасынын Башкы консулдугу БАЭнин Дубай шаарында 1999-жылы түзүлгөн.
2014-жылдын декабрь айында Абу-Даби шаарында Кыргыз Республикасынын БАЭдеги Элчилигин түзүлгөн.
Эки мамлекеттин ортосунда дипломатиялык мамилелер түзүлгөндөн бери эки тараптуу кызматташтык достук мамилелерге жана өз ара түшүнүшүүгө ылайык ырааттуу өнүгүп келе жатат. Тараптар саясий деңгээлде да, эки өлкөнүн министрликтери жана ведомстволору аркылуу да жумушчу байланыштардын жогорку динамикасына жетишти.
БАЭ араб өлкөлөрүнүн ичинен Кыргыз Республикасынын эң маанилүү соода-экономикалык өнөктөшү болуп саналат. 2021-жылдын жыйынтыгы боюнча Кыргызстандын Эмираттар менен товар жүгүртүүсү 69,8 млн. АКШ долларын түзөт жана өсүштүн оң динамикасына ээ болду. 2022-жылдын декабрь айында эки өлкөнүн ортосунда миллиард доллардан ашык келишимге кол коюлган.
Эки өлкөнүн ишкер чөйрөлөрү байланыш түзүп, соода-экономикалык кызматташуунун конкреттүү кадамдарын белгилешти.
БАЭ Бишкек жана Ош аэропортторун, ошондой эле бажы постторун реконструкциялоого инвестиция салууну пландоодо. Биргелешкен холдинг компаниясын түзүү, энергиянын кайра жаралуучу булактарын өнүктүрүүгө, атап айтканда 200 мегаватт кубаттуулуктагы күн станцияларын курууга инвестициялар жөнүндө макулдашууга жетишти. Кыргызстанга 32 гектар жер бажы жана логистикалык борбор куруу үчүн узак мөөнөткө пайдаланууга берилди, мунун негизинде өлкөнүн деңизге чыгуусуна мүмкүнчүлүк түзүлдү.
БАЭнин негиздөөчүсү жана туңгуч президенти Шейх Заед бин Султан Аль Нахайяндын тарыхый ролун жана көрүнүктүү мамлекеттик эмгегин эске алуу менен, ошондой эле Шейх Заед бин Султан Аль Нахайяндын президенттиги мезгилинде башталган эки тараптуу достуктун бекемделишинин белгиси катары аты жок мөңгүгө “Шейх Заед бин Султан Аль Нахайян” географиялык аталышын ыйгаруу жөнүндө Кыргыз Республикасынын Мыйзамынын долбоору иштелип чыкты.
Бул мыйзам долбоору боюнча зарыл документтер Кыргыз Республикасынын Өкмөтүнүн 2008-жылдын 19-августундагы                  № 467 токтому менен бекитилген Кыргыз Республикасындагы географиялык объекттерди атоо, алардын аталышын өзгөртүү, географиялык аталыштарды эсепке алуу жана каттоодон өткөрүү тартиби жөнүндө Жобого ылайык даярдалган. 
“Кыргыз Республикасынын ченемдик укуктук актылары жөнүндө” Кыргыз Республикасынын Мыйзамынын 22-беренесине ылайык, бул Мыйзам долбоору коомдук талкуулоо жол-жобосун талап кылбайт.
Мыйзам долбоору Кыргыз Республикасынын Конституциясына жана мыйзамда белгиленген тартипте күчүнө кирген                                        Кыргыз Республикасынын колдонуудагы башка ченемдик укуктук актыларына, Кыргыз Республикасы катышуучу болуп саналган эл аралык келишимдерге, ошондой эле Кыргыз Республикасынын укуктук системасынын курамдык бөлүгү болуп саналган эл аралык укуктун жалпы таанылган принциптерине жана ченемдерине каршы келбейт.
Мыйзам долбоору Кыргыз Республикасынын Министрлер Кабинетине караштуу Администрациялык-аймактык түзүлүштүн маселелерин жана географиялык аталыштарын кароо боюнча ведомстволор аралык комиссиянын жыйынында каралып, жактырылды жана Кыргыз Республикасынын жергиликтүү өз алдынча башкарууларынын Союзу менен макулдашылды.
Сунушталган Мыйзам долбоору жөнгө салуучу таасирди талдоону талап кылбайт, анткени ишкердик ишти жөнгө салууга багытталган эмес.

